
hondo-hondotik 

(Segiko kidea) 

Atxikimendu Libreko Paktua 

H 
erri honek paktu berri bat behar 
du, atxikimendu askeko paktu 
berri bat». Esaldi entzun berria 

ala entzun zaharra? Gazteak garen arren, 
Gasteizen Ibarretxe jaunak esandakoak 
entzutean beste garai eta denbora ba­
tzuen oihartzuna etorri zaigu gogora. 
Araba, Bizkaia eta Gipuzkoa bilduko di­
tuen Atxikimendu Libreko Paktu berria­
ren bila ei doaz PNV, EA eta IUkoak, Es­
painiarekin adostasun zabal eta berri bat 
eskuratzera. Beste garai eta denbora ba­
teko oihartzunak diogu, bai, antzeko ego­
era eta hitzak behin baino gehiagotan en­
tzunak ditugulako. 1492ko urriaren 12an 
espainiarrek, alboan euskaldun kolabo­
ratzaile batzuk zituztela Amerika aurkitu 
zutenean, atxikimendu askeko paktua 
garatzeari ekin zioten. Espainia zibiliza­
zioa izanik, nola ez bada mundua zibiliza­
tu? Nola ez bada herri eta nazio basatiak, 
zibilizatu gabeak, atxikitzeari eta biltzea­
ri ekin? Euskaldunoi 1512an suertatu zi­
tzaigun Espainiarekin atxikimendu libre­
ko paktua sinatzea, Nafarroa ez baitzuten 
konkistatu, anexionatu baizik. Gaztelako 
armadaren buru zen Albako dukeak bazi­
tuen orduan ere Loiolako Inazio bezala­
ko euskaldun aliatuak alboan, paktu berri 
horren kontura euren boterea iraunarazi 
edo hazi nahi zutenjauntxoakhain zuzen 
ere. 1789an Frantziako burgesiak mo­
narkiari boterea kendu zionean lapurtu 
zizkiguten Lapurdi, Narroa Beherea eta 
Zuberoako euskaldunoi geratzen zitzaiz­
kigun eskubide apurrak. Hori ere askata­
sunaren izenean paktatu zuten. 1841 ean 
Ebrotik Bidasoara mugak pasaraztea 
Bergarako besarkadaren ondorioa izan 
omen zen. Besarkada eta ez atzaparkada. 
Orduan ere euskal burgesiak espainiar 
armadarekin kolaboratu zuen jokoan zi­
tuen interesak defendatzeko. 1937ko 
ekainean Hego Euskal Herri guztia faxis­
ten esku geratu zenean, Santoiiako ituna 
sinatu zuten PNVkoek, eurek ordezka­
tzen zuten burgesiaren jabetza eta esku­
bideak libre atxikitzen jarraitzeko. Nego­
ziazio horiek zirauten bitartean euskal 
gudariak zeukaten guztia ematen ari zi­
ren Euskal Herriaren aldeko borrokan. 
1978an, Frankoren erregimenaren itxu­
raldaketa besterik izan ez zen prozesuari 
esker, Espainia Konstituzionalari esker 
alegia, Araba, Bizkaia, Gipuzkoa eta Na­
farroako euskaldunok herrien kartzela 

esaldiak 

«Prozesu iraultzailearen alde 
dauden militarren jarrera 
indartu egin da, ez soilik 
kopuruari dagokionean, 
baita intentsitatean ere» 

HUGO CHAVEZ 
(Venezuelako presidentea) 

den Espainiari libreki atxikirikjarraitu 
genuen. Autonomien Espainia edo ezer 
ere ez. Orduan ere ez zegoen Guardia Ci­
vil edo espainiar armadarik Espainia 
konstituzionala inposatzen zuenik. La­
gun zituzten berriro ere herri borrokak 
hainbeste sufrimenduz behartu zuen al­
daketaren kontura aberastu nahi zuten 
horiek, 40 urte desagerturik egon eta bat­
batean agertu ziren PNVko jauntxo ho­
riek. Batzuek zuhaitza astindu eta beste­
ek, lotsa izpirik gabe, fruituak jasotzeari 
ekin. 

Historiak zerbait frogatzen badu hori 
zera da: Euskal Herrian espainiartasuna 
eta frantses tasuna indarrez eta biolen­
tziaz inposatu direla eta beti egon direla 
inposaketa horren aurrean negozioa, bo­
terea eta poltsikoa gizendu duten kola­
boratzaile prestuak. Inposaketa eta pak­
tua. Makila eta azenarioaren estrategia, 
espainolek beraiek deitzen dioten beza­
la. Norbaitek pentsatuko du: zer kristota­
rako astindu ditu honek hauts zahar 
hauek orain? Bada 2002an antzeko hau­
tsak darabilzkigulakoan gaudelako. Zer 

«Gaur egun ezarrita dauden 
egituretatik kanpo 
zaudenean, esaten den 
edozerk oihartzun 
ikaragarria izaten du» 

MALlKA MOKEDDEM 
(Idazlea) 

kasualitatea Euskal Herriaren burujabe­
tzaren alde urrats handiak egin direnean 
eta handiagoak egiteko aukera errealak 
daudenean, Euskal Herria erabateko sal­
buespen egoeran dagoenean, indepen­
dentista eta sozialista izatea delitua de­
nean, Euskal Herriaren motorra diren 
antolakunde politikoak espainiar legali­
tatetik kanpo uzten ari direnean, gure 
nortasunaren aurkako ofentsiba franko­
espainiarra gordintasun osoan nozitzen 
ari garenean, beti Espainiaren alde egin 
izan eta egiten dutenak atxikimendu li­
breko paktuaz mintzatzea. Bergarako 
besarkadaren bigarren aldia, Santoiiako 
itunaren bigarren kapitulua. Euskal He­
rriaren ukazioan eta zatiketan oinarritu­
tako Espainia autonomiko tik oinarri ber­
dinek iraungo luketen Espainia federal e­
ra igaro nahi dute orain PNV, EA eta IUk. 
Espainian eroso bizitzen jarraitu eta ki­
tto! Ez da harritzekoa hauen jarrera, za­
kurra ere esker onekoa izaten baita jaten 
ematen dion nagusiarekin. 

Konstituzioa eta estatutuak dira Euskal 
Herriaren benetako kartzela. Guardia Zi-

«Arduragabekeria handia 
da Batasunaren gisako 
korronte politiko-sozial bat 
errepresio hutsaren bidez 
eragoztea» 

JOSE IGNACIO LACASTA 
(Zuzenbidearen Filosofian katedraduna) 

bila, Espainiako Polizia eta Ertzaintza 
kartzela horretatik ihes egiten saiatzen 
den euskalduna ilegalizatu, egurtu, tortu­
ratu eta espetxeratzeko daude; PNV-EA­
IU berriz kartzela hori eroso bihurtu eta 
euskal labela emateko, kartzelan libre bi­
zi garela sinetsarazteko. 3 adardun enbor 
bakarreko estrategia da. Zein pozik dau­
den espainolak b etiko en kolaborazio es­
timagarriarekin! Zein pozik dauden 
PNV-EA-IUkoak ezker abertzalearen ile­
galizazioari esker jasotzea espero duten 
saria amestuz! Hurrengo hauteskundee­
tan ezker abertzaleak aurkeztu ezin bal­
din badu, PNV eta EA egoera antidemo­
kratiko hori zilegi tzen eta ezker abertza­
leko botoak eskuratzen saiatuko dira, 
pragmatismo aren izenean, noski. Nor­
baitek ba al du horren zalantzarik? Orain 
ere herri honen sufrimenduaren kontura 
euren interesak, boterea, auto ofizialak 
eta poltronak babesten ari dira betikoak. 
Lekutan geratu dira maiatzaren 13ko 
mozkorraldiko independentzia oihuak! 
Ibarretxek bere iragarpena urriaren 12an 
egin behar zuelakoan gaude, irailaren 
27 a baino askoz data egokiagoa iruditzen 
zaigu. Zer egun aproposagorik hain gus­
tura bizi diren Espainia horren egun han­
dia baino. Utz ezazue irailaren 27aEuskal 
Herriaren alde borrokatzeagatik guztia 
eman duten atzoko eta gaurko euskal gu­
darien oroimenerako. Guk ezetz esango 
diogu zuen «atxikimendu libreko pak­
tua»-ri, ongi asko baitakigu horrek zer 
esan nahi duen: Espainiar soberania ber­
matzenjarraitzeko estatu paktu berria, 
bide batez zuen poltronak gizentzenja­
rraitzeko. Horregatik urriaren 12an gu 
Donostian aurkituko gaituzue. Euskal 
Herriaren zapaltzaileen aurrean intsumi­
tuak baikara eta ez kolaboratzaileak, 
zuek zareten bezala. Intsumituak Espai­
niako instituzio eta legeen aurrean. In­
tsumituak Espainiaren zerbitzura lan egi­
ten duten kolore guztietako indar milita­
rren aurrean. Intsumituak Espainiaren 
salbuespen egoera aplikatu eta orain Es­
painia federalaren alde egin behar omen 
duten euskaldunen aurrean. Intsumisioa 
Espainia eta Frantziari! Intsumisioa 
Guardia Zibila eta gainerako polizia guz­
tiei! Intsumisioa PNV eta EAren zipais­
moari! Urriaren 12an Euskal Herriak in­
tsumisioa, independentzia! Denok Do­
nostiara! 

«Batzuetan irakasle batzuek 
pentsatzen dute, gizarte 
konpetitibo batean bizi 
garenez, ikasleei lehiatzen 
erakutsi behar zaiela» 

MAITE GARAIGORDOBIL 
(EHUko Psikologia Fakultateko irakaslea) 


